
■ L’AURA

Oz anc sulegliv e chaud
(lq) Set milliuns francs eran
previds per la sanaziun da la tri-
buna nord da la halla da glatsch
da Tavau. Uss vegn la renovazi-
un per 800 000 francs pli cara.
Ins na vegn era betg a fin cun las
lavurs enfin l’entschatta dal cam-
piunadi da hockey il cumenza-

ment da settember. I vegn quintà
cun in retard dad in mais. Il mo-
tiv per ils custs supplementars èn
resalvas da segirtad. Quellas na
corrispundan betg a las pretensi-
uns da l’Assicuranza da bajetgs e
da la Federaziun svizra da hockey
sin glatsch. 

800 000 francs dapli 
per la halla da glatsch 

La tribuna nord da la halla da glatsch da Tavau è scarpada giu dal tut. Las
lavurs da sanziun custan 800 000 francs dapli che prevì. KEYSTONE

(lq) Avant 60 onns ha la Svizra
desistì da daventar commem-
bra da l’ONU. Omasduas parts
na vulevan betg far concessi-
uns en la dumonda da la neu-
tralitad. Suenter la segunda
guerra mundiala valaivan ils pa-
jas  neutrals pauc tar las naziuns
dals victurs. Ellas na sajan betg sa
participadas al cumbat encunter

ils nazis e lur cumplizis. Tar la
fundaziun da l’ONU èn ils pa-
jais dal vest sta da l’avis ch’ils pa-
jais neutrals sajan davanz. Pli
tard han era ils Svizzera vulì na-
gut da l’ONU. 1986 han 75%
votà encunter il commembradi.
Il mars 2002 han 54,6% dals vo-
tants giavischà che la Svizra en-
tri en l’organisaziun. 

I mancan 50 000 plazs
KEYSTONE

Tatgader rumantsch 
encunter reclama 

■ (anr) Era en il temp da la re-
clama electronica è la chascha
da brevs plain-stagnada. Quai è
savens in motiv per stuair sa vi-
lentar gia la damaun marvegl.
Dapi bundant 25 onns è il tatga-
der «Stop! Nagina reclama
p.pl.» in med simpel ed impe-
gnativ cunter reclama nungia-
vischada. Quest emprim tatga-
der per chaschas da brevs è vegnì

lantschà il 1981 da l’Associaziun
svizra da consuments. Fin oz è el
cumparì en in dumber  da passa
1,6 milliuns exemplars. Il tatga-
der po vegnir retratg da nov era
en lingua franzosa, taliana e – sin
iniziatiav da ses creader, il carica-
turist Andreas Locher – era en
lingua rumantscha.

L’umet nundestruibel creà per
las chaschas da vrev po pia vegnir

retratg ussa en papetarias ed en
bleras stizuns en favur dal terz
mund era en Svizra franzosa, ta-
liana e rumantscha.

Il tatgader obtegnan ins era di-
rectamain da la Lia rumantscha,
via da la Plessur 47, 7000 Cuira, u
www.liarumantscha.ch. Tgi che
less empustar in pli gron dumber
da tatgaders po far quai sut:
www.briefkastenkleber.ch.

Leger è anc adina ina da las occupaziuns preferidas en Svizra. FOTO P. DE JONG

